Барање 14-3648/1
1. Зошто во Тетово веќе 4 месеци не се дава услугата Персонален асистент на лица со попреченост која до крајот на 2024 г. им беше достапна . 
2. Зошто Министерството за социјална политика, демографија и млади не го решава спорот со Црвен крст-Гостивар кој досега беше провајдер за услугата персонален асистент и за лицата со попреченост од Тетово. 
3. Кога лицата со попреченост од Тетово, кои до сега ја користеа оваа услуга, повторно ќе ја добијат. 

Со Законот за социјална заштита (,,Службен весник на РСМ” бр.104/19, 146/19, 275/19, 302/20, 311/20, 163/21, 294/21, 99/21, 236/22 и 65/23) во член 74, член 76, член 77 и член 78 е уредена услугата во домот лична асистенција. Воедно со Правилникот за начинот и обемот на социјалните услуги, нормативите и стандардите за давање на социјалните услуги лична асистенција (“Службен весник на Република Северна Македонија” бр.264/19) се уредува начинот и обемот на социјалните услуги, нормативите и стандардите за давање на социјалните услуги лична асистенција.

Имено, согласно член 76 став 1 од Закон за социјална заштита (,,Службен весник на Република Северна Македонија бр.104/19, 146/19, 275/19, 302/20, 311/20, 163/21, 294/21, 99/21, 236/22 и 65/23) и член 2 од Правилник за начинот и обемот на социјалните услуги, нормативите и стандардите за давање на социјалните услуги лична асистенција (“Службен весник на Република Северна Македонија” бр.264/19): ,,Со услугата лична асистенција се обезбедува индивидуална помош и поддршка за деца од шест години и возрасни лица, со намален функционален капацитет, со цел да се овозможи независно и самостојно живеење, активно и рамноправно учество во заедницата, како и вршење секојдневни активности, кои лице без попреченост вообичаено ги врши без поддршка. “

Согласно член 76 став 4 и став 5 од Законот за социјална заштита (,,Службен весник на Република Северна Македонија бр.104/19, 146/19, 275/19, 302/20, 311/20, 163/21, 294/21, 99/21, 236/22 и 65/23): ,,Корисници на услугата лична асистенција се лица со потешка и најтешка телесна попреченост и потполно слепи лица. Корисници на услугата се и лица со комбинирана попреченост доколку истата е врз основа на една од попреченостите од став 4 на овој член.” 

Согласно Правилникот за начинот и обемот на социјалните услуги, нормативите и стандардите за давање на социјалните услуги лична асистенција (“Службен весник на Република Северна Македонија” бр.264/19): 

Услугата лична асистенција се дава од страна на лиценцирани или овластени даватели на социјални услуги, односно физички лица кои вршат работа во социјална заштита како професионална дејност согласно Законот за социјалната заштита. Непосредни даватели на услугата лична асистенција се лични асистенти.

	Услугата лична асистенција се обезбедува од страна на: 
- јавна установа за социјална заштита која поседува дозвола за давање на услугата лична асистенција; 
- приватна установа за социјална заштита која поседува дозвола за давање на услугата лична асистенција; 
- здружение кое поседува дозвола за давање на услугата лична асистенција.	 
	Во изборот на овластениот давател на услугата, Центарот го зема предвид и мислењето на корисникот.

	Согласно член 261 став 1 од Законот за социјална заштита  (,,Службен весник на Република Северна Македонија”, бр.104/19, 146/19, 275/19, 302/20, 311/20, 163/21, 294/21, 99/21, 236/22 и 65/23) ,,По барањето за остварување на право од социјална заштита во прв степен решава центарот за социјална работа надлежен за подрачјето на кое подносителот на барањето има живеалиште или престојувалиште.”

	 Врз основа на Мислење со број 10-5742/5 од 25.12.2024 година на Комисијата за лиценцирање на даватели на социјални услуги,  од страна на Министерството за социјална политика, демографија и млади издадено е Решение за давање дозвола за вршење работа во социјалната заштита со број 10-5742/6 од 26.12.2024 година на Црвен крст на Република Северна Македонија – Општинска организација Гостивар за давање на социјалната услуга лична асистенција од страна на 1 координатор и 18 сертифицирани лични асистенти.

	Врз основа на Мислење со број 10-102/102 од 13.01.2025 година на Комисијата за обезбедување средства за социјални услуги од општините и други даватели, од страна на Министерството за социјална политика, демографија и млади издадено е Решение за доделување на средства со број 10-102/346 од 31.01.2025 година со кое на лиценцираниот давател на социјални услуги Црвен крст на Република Северна Македонија – Општинска организација Гостивар се доделуваат средства за обезбедување на социјалната услуга лична асистенција во период од 01.01.2025 година до 31.12.2025 година и склучен е Управен договор за реализација на доделените средства за обезбедување на услугата лична асистенција помеѓу Министерството за социјална политика, демографија и млади и Црвен крст на Република Северна Македонија - Општинска организација Гостивар со број 10-102/347 од 31.01.2025 година.

	Воедно, овластен давател на социјалната услуга лична асистенција во Република Северна Македонија на територијата на Тетово е Здружение за социјална европска инклузија ЕСИ НЕЛИС Скопје согласно Решение за давање дозвола за вршење дејност во социјалната заштита со број 10-3436/6 од 02.07.2020 година кое во пракса услугата лична асистенција ја обезбедува на слепи лица и склучен Управен договор за реализација на доделените средства за обезбедување на услугата лична асистенција помеѓу Министерството за социјална политика, демографија и млади и именуваниот давател на услугата со број 10-102/219 од 31.01.2025 година во период од 01.01.2025 година до 02.07.2025 година.
	
	Врз основа на горенаведеното, земајќи го во предвид фактот дека согласно позитивните законски прописи барање за користење услуга лична асистенција се поднесува до месно надлежен центар за социјална работа, Министерството за социјална политика, демографија и млади Ве упатува да се обратите до месно надлежниот центар за социјални работи. Имено, месно надлежните центри за социјална работа постапуваат согласно диспозитивот на горенаведените решенија и склучените Управни договори реализација на доделите средства за обезбедување на социјална услуга во домот лична асистенција помеѓу Министерството за социјална политика, демографија и млади и лиценцираните даватели на социјални услуги.

